
შესავალი
მოცემული დოკუმენტი წარმოადგენს თბილისის სახელმწიფო უნივერსიტეტის კურსდამთავრებულების თვისებრივი კვლევის ანგარიშს, რომელიც  მოამზადა ”ეისითი კვლევამ”  ”თბილისის სახელმწიფო უნივერსიტეტისთვის” 
1. რეკომენდაციები

უმაღლესი განათლების ბაზარზე თსუ-ს კონკურენტუნარიანობის გაზრდის მიზნით რეკომენდებულია:
· სასწავლო პროგრამების შემუშავების და დანერგვის პროცესში შრომის ბაზრის მოთხოვნების გათვალისწინება
· სასწავლო პროცესში სტუდენტებისთვის პროფესიული და პრაქტიკული ცოდნების გადაცემაზე ორიენტირება

· სწავლების პროცესში (განსაკუთრებით მაგისტრატურის ეტაპზე) სტუდენტებისთვის გარე პრაქტიკის გავლის (შესაბამისი პროფილის ორგანიზაციებში) შესაძლებლობის მიცემა

· ბრენდის პოზიციონირებისას ისეთი მახასიათებლების გაძლიერებაზე ზრუნვა, როგორიცაა განვითარებაზე და სწავლების თანამედროვე მოთხოვნებზე ოირენტირებული, რეალობის ადეკვატური, შრომის ბაზრის არსებულ და პოტენციურ მოთხოვნებზე ორიენტირებული, მოქნილი ადმინისტრაციული პროცედურების მქონე
2. დასკვნები და ძირითადი მიგნებები 
უმაღლესი სფეროს ზოგადი შეფასება:

უმაღლესი განათლების სფეროს შეფასებისას თსუ-ს კურსდამთავრებულთა მოსაზრებით, კორუფციის აღმოფხვრის შემდეგ, უსდ-ების მთავარ პრობლემად არა სწავლების დონე, არამედ სტუდენტობის პერიოდში მიღებული ცოდნის შრომის ბაზრის მოთხოვნებთან არარელვანტურობა მიაჩნიათ. უსდ-ში სწავლების პროცესში კვალიფიციური აკადემიური პერსონალის და სტანდარტების დაცვაზე ორიენტირებული სწავლების პროცესის შედეგად იღებენ სიღრმისეულ ცოდნას, თუმცა აქვთ პროფესიული და პრაქტიკული ცოდნების დეფიციტი, რის გამოც ძალიან უჭირთ შრომის ბაზრის აქტორების მოთხოვენებზე მორგება და პირველი სამუშაო ადგილის შოვნა. 

სამიზნე სეგმენტის აზრით, თავად შრომის ბაზარიც არსებული ვითარების შესაბამისად იქცევა. მათთვის უსდ-ს დიპლომი კადრის აყვანისას ერთ-ერთ, მაგრამ არა გამდამწვეტ ფაქტორს წარმოადგენს. დამსაქმებლებისთვის გადამწვეტი მნიშვნელობა სამუშაო გამოცდილებას ენიჭება, ასეთის არ ქონის შემთხვევაში, კი კადრებს ხშირად უწევთ ჩაკეტილ წრეზე სიარული და /ან ხანგრძლივ, არაანაზღაურებად სტაჟირების პროგრამებზე დათანხმება. 
ქვეყანაში არსებული უსდ-ების შედარებისას გამოვლინდა, რომ ზოგადად თსუ-ს კურდსამთავრებულთა ხედვით, კერძო უსდ-ები უფრო ორიენტირებულნი არიან სწავლების პროცესში პრაქტიკული ცოდნების გადაცემაზე და საკუთარი კურსდამთავრებულების დასაქმებაზე (შრომის ბაზარზე  კონკურენტუნარიან პროდუქტად პოზიციონირებაზე), ვიდრე სახელმწიფო უსდ-ები. აღნიშნულ გარემოებას კვლევის მონაწილენი კერძო სასწავლებლების პოლიტიკით ხსნიან - ისინი თავად არიან  მოგებაზე ორიენტირებული ”ბიზნეს კომპანიები”, რომლებიც სწორედ იმ სასწავლო მიმართულებებს სთავაზობენ სტუდენტებს, რომლებზეც შრომის  ბაზარზე დღესდღეობით არის მაღალი მოთხოვნა. პარალელურად საკუთარი პოპულარობისთვის და რეიტინგისთვის მუდმივად ზრუნავენ სწავლების მაღალი დონისთვის აუცილებელ ისეთ მნიშვნელოვან ფაქტორებზე, როგორიცაა კარგი ინფრასტრუქტურა, სწავლების თანამედროვე მეთოდები, კარგი მატერიალურ-ტექნიკური ბაზა, ბევრი პრაქტიკი და სტაჟირების კურსი სწავლების პროცესში და ა.შ. 

სახელმწიფო უსდ-ების მთავარი ღირებულება კი მათი გამოცდილება, არსებობის ხანგრძლივი ისტორია, სტაბილურობა, საერთაშორისო ცნობადობა და სიღრმისეული განათლების მიცემაზე ორიენტირენულობაა. თუმცა კურსდამთავრებულთა შეფასებებიდან ირკვევა, რომ აღნიშნული ღირებულებები ძირითადად ემოციურ დონეზე იწვევს სახელმწიფო უსდ-ების მიმართ (განსაკუთრებით თსუ-ს მიმართ) პატივისცემას და პოზიტიურ დამოკიდებულებას. რაციონალურ დონეზე კი მათთვის გაცილებით მნიშვნელოვანია ის რეზულტატი, რასაც კერძო უსდ-ები გაცილებით  მაღალ დონეზე ასრულებენ - სტუდენტის პრაქტიკული მომზადება შრომის ბაზრისთვის. 
უსდ-ს დიპლომის აღქმა:
მიუეხედავად გამოცდილებაზე დაფუძნებული სტერეოტიპისა, რომ უსდ-ს დიპლომი არაგადამწყვეტი ფაქტორია სამუშაოს ძიების პროცესში, თსუ-ს კურსდამთავრებულებს აქვთ მყარი წარმოდგენა, რომ უსდ-ს დიპლომი, განსაკუთრებით მაგისტრის ხარისხი აუცილებელია კარიერული წინსვლისთვის, როგორც სახელმწიფო ორგანიზაციებში,  ასევე კერძო კომპანიებში. 
თსუ-ს შეფასება: იმიჯი, ძლიერი და სუსტი მხარეები, პრეფერენციები
თსუ-ს ძლიერი მხარეებად იდენტიფიცრდა:

· გამოცდილება, სტაბილორობა

· კვალიფიციური აკადემიური პერსონალი 
· სწავლების დონის და საფასურის შესაბამისობა

· საფუძვლიანი, სიღრმისეული განათლების  მიცემაზე ორიენტირებულობა

· სასწავლო პროგრამების მრავალფეროვნება და მრავალპროფილურობა და ძლიერი სკოლები კონკრეტული მიმართულებებით 
სუსტი / დასახვეწი მხარეები

· პრაქტიკული ცოდნის მიღების ნაკლებობა, რაც ერთის მრხივ გამოწვეულია მატერიალურ - ტექნიკური ბაზის სიმწირით, ხოლო მეორეს მხრივ, სასწავლო პროგრამების ზედმეტად თეორიული ხასიათით და პრაქტიკოსი ლექტორების ნაკლებობით

· სასწავლო პრაქტიკების არარსებობა

· ქართულ ენაზე სამეცნიერო პროფესიული ლიტერატურის სიმცირე

· უცხო ენების საფუძვლიანად შესწავლაზე ნაკლები ორიენტირება, რაც ასევე ხელისშემშლელ ფაქტორად ყალიბდება სამუშაოს შოვნის მიმართულებით

· მაგისტრატურის დონეზე:

·  სასწავლო პროგრამების დასახელებების შინაარსთან შეუსაბამობა

· ბაკალავრიატის დონის მსგავსად პრაქტიკული ცოდნების დაუფლების ნაკლებობა, რაც კიდევ უფრო დიდ იმედგაცრუებას იწვევს სწავლების ამ საფეხურზე

· ადმინისტრაციული პრობლემები - ადმინისტრაციული კადრების ნაკლებობა, ზოგიერთ შემთხვევაში არაკომპეტენტურობა, სტუდენტის პრობლემისადმი გულგრილობა, არაკოორდინირებული მუშაობა. 
კვლევის მონაწილე დასაქმებული კურსდამთავრებულები (როგორც ბაკალავრები, ასევე მაგისტრანტები) სამუშაოს შოვნას ნაკლებად მიაწერენ თსუ-ს დიმპლომის და, მაგისტრის შემთხვევაში, ამ საფეხურის დამადასტურებელ დოკუმენტის გავლენას. მათი განცხადებით, მათ სამსახური პირადი უნარებით  და /ან თსუ-ში შეძენილი სოციალური კონტაქტების წყალობით იშოვეს, მაგრამ მთლიანობაში, თსუ-ში გატარებულ წლებს მაინც პოზიტივად თვლიან პიროვნული ჩამოყალიბების და საჭირო სოციალური კონტაქტების მოპოვების თვალსაზრისით.

საინტერესოა, რომ დაუსაქმებელი კურსდამთავრებულები მათ უმუშევრობას ცალსახად თსუ-ს ”არ აბრალებენ” და ძირითადად თავიანთ დაუსაქმებლობას იმ გარემობით ხსნიან, რომ მათ შრომის ბაზარზე  ნაკლებად მოთხოვნადი პროფესიები აირჩიეს, მაგრამ მეორეს მხრივ, აღიარებდნენ, რომ თავიდან რომ ჰქონდეთ არჩეანის გაკეთების საშუალება, სავარაუდოდ თსუ-ს არ აირჩევდნენ და რომელიმე პრესტიჟულ კერძო უსდ-ში ჩააბარებდნენ, რომლის კადრებიც დღეს შრომის ბაზარზე კონკურენტუნარიანობით გამოირჩევიან. რადგანაც აქვთ განცდა, რომ სხვა თსუ-ში სპეციალობის არჩევის შემთხვევაშიც კი მაინც ნაკლებად ექნებოდათ წარმატებად დასაქმებისთვის აუცილებელი პრაქტიკული ცოდნები. 
თსუ-ს აღქმული იმიჯი და კუსდამთავრებულთა პრეფერენციები
თსუ-ს წარსული და ისტორია დღესაც ერთმნიშვნელოვნად დადებითად აისახება მის იმიჯზე და ბრენდისადმი პატივისცემას და ემოციურ ლოიალობას იწვევს. 
თსუ-ს მიმართ დამოკიდებულებებში ტრადიციებსა და გამოცდილებაზე აქცენტირება იგრძნობა მის პერსონიფიცირებულ ხატშიც. ადამიანად გადაქცეული თსუ ასაკოვანი მეცნიერ-მუშაკი, ისტორიკოსია რომელიც ყველაზე გამოცდილია, განათლებულია, ბრძენია, თავაზიანია,  მაგრამ უჭირს რეალობასთან მორგება. თსუ-ს იდენტიფიცირებულ საიმიჯო მახასიათებლებში მისი მთავარი პრობლემა არანოვატორულობა, რეალობისგან მოწყვეტა, მოუწესრიგებლობა, ნაკლები პრაქტიკულობა და ზედმეტი იდეალიზმია. იმისათვის, რომ თსუ-მ შეინარჩუნოს / აღიდგინოს ლიდერი და ყველაზე წარმატებული უნივერსიტეტის იმიჯი, მან უნდა იზრუნოს იდენტიფიცირებული ნეგატიური საიმიჯო პარამეტრების განეიტრალებაზე. კურსდამთავრებულთა თვალით დანახული თსუ-ს გამოკვეთილი საიმიჯო პრობლემა ”რეალობისგან აცდენა”, ანუ უმაღლესი განათლების სფეროს და შრომის ბაზრის დღევანდელ მოთხოვნებთან შეუსაბამობაა. 

თსუ, ამ ეტაპზე, მხოლოდ ინერციით შეიძლება ჩაითვალოს სფეროს ლიდერად. მძაფრი კონკურენციის პირობებში მან აუცილებლად უნდა მოახერხოს რეალობასთან მორგებული / ადეკვატური უსდ-ს საიმიჯო მახასიათებლების გააქტიურება, თორემ გაუჭირდება / დაკარგავს ისტორიულად ყველაზე პრესტიჟული და წარმატებული უნივერსიტეტის სტატუსს. 
3. კვლევის შედეგები 
3.1. უმაღლესი განათლების სფეროსთან დაკავშირებული ზოგადი დამოკიდებულებები
უმაღლესი განათლების სფეროს შეფასებისას თსუ-ს კურსდამთავრებულებს მთავარ წინგადაგმულ ნაბიჯად სფეროს კორუფციისგან განთავისუფლება მიაჩნიათ. მათი აზრით, მისაღები საგამოცდო სისტემის ძირეული ცვლილება იყო პირველი მნიშვნელოვანი მოვლენა, რამაც ეტაპობრივად მთლიანად სფერო გაანთავისუფლა ამ მანკიერი თვისებისგან. ასევე პოზიტიურ ცვლილებად თვლიან უსდ-ების მონიტორინგის სისტემის ამუშავებას. ავტორიზაციის პროცესმა მათ აღქმაში სწავლების დონეზე დადებითად იმოქმედა. გაიზარდა როგორც აკადემიური პერსონალის პასუხისმგებლობა დაიცვას სწავლების არსებული სტანდარტები, ასევე გამკაცრდა და ფაქტიურად გამოირიცხა სტუდენტისთვის ”დაუმსახურებელი” ნიშნის დაწერა. 
კურსდამთავრებულებს ასევე აქვთ აღქმა, რომ მათი სტუდენტობის შემდეგ გაუმჯობესდა ის ელემენტალური პირობები, რაც სწავლის პროცესში ჩართული ადამიანისთვის ფიზიოლოგიურ დონეზე აუცილებლობას წარმოადგენს: გათბობა, ფანჯარა ჩასმული აუდიოტორიები, მოწესრიგებული სველი წერტილები და ა.შ. 

”მე პირველი ნაკადი ვიყავი ვინც ეროვნული გამოცდები ჩააბარა.ი რეფორმის მერე უფრო გამკაცრდა სწავლა. თუნდაც დასწრების მხრივ. 51 ქულას თუ ვერ გადააბიჯედი შუალედური გამოცდის დროს საბოლოო გამოცდაზე არ დაგიშვებდნენ. ჩემი გამოცდილებიდან ვიცი, რომ მე და ჩემი ჯგუფელები უფრო ვესწრებოდით ლექციებს და უფრო მეტად ვცდილობდით გვესწავლა, ვიდრე წინა თაობისგან მესმოდა.

 [თსუ-ს ბაკალავრი კურსდამთავრებული]
”კარგია, რომ უნივერსტეტების შეფასების კრიტერიუმები გამკაცრდა და ყველა სადარბაზოში ვეღარ ხსნიან უმაღლეს სასწავლებლებს”
[თსუ-ს ბაკალავრი კურსდამთავრებული]
”რაც მესმის ჩემი ახლობლებისგან ყველაფერს რომ თავი დავანებოთ ელემენტალურად გათბობა აქვთ უნივერსიტეტებში და ბოდიში, მაგრამ საპირფარეშოში შესვლა შეგიძლია. ჩემს დროს ძალიან დიდი ბედნიერება იყო თუ ფანჯრებიანი აუდიტორია შეგხვდებოდა. ძალიან ძნელია სწავლის ხარისხზე ილაპარაკო, როდესაც ლექციაზე ელემენტალურად გცივა და კონცენტრაციას ვერ ახერხებ”
[თსუ-ს მაგისტრი კურსდამთავრებული]
ქვეყნის უმაღლესი განათლების სფეროს შეფასებისას კურსდამთავრებულთა წარმოდგენაში მთავარ პრობლემას უსდ-ში მიღებული ცოდნის და შრომის ბაზრის მოთხოვნების შეუსაბამობა სახელდება. მათი განცხადებით, სწავლის დასრულებისთანავე დადგნენ კონკრეტული პრობლემის წინაშე - მათ ფაქტიურად არ ჰქონდათ ის პრაქტიკული ცოდნები, რასაც მათგან შრომის ბაზარი ითხოვდა დამწყები სპეციალისტის დონეზეც კი. კურსდამთავრებულთა განმარტებით აღნიშნული პრობლემის მთავარი განმაპირობებელი ფაქტორი სასწავლო პროგრამების შედგენისას ძირითადი აქცენტის თეორიებზე გაკეთება და პრაქტიკულ სწავლებაზე არაორიენტირებულობაა. აღსანიშნავია, რომ პრაქტიკული სწავლების სიმცირეზე განსაკუთრებით მწვავედ აპელირებენ კვლევაში მონაწილე კურსდამთავრებული მაგისტრები. მათი განცხადებით, მაგისტრატურაში ჩაბარების მთავარი მოტივი პრაქტიკული და პროფესიული ცოდნების გაღრმავებასა და განსხვავებულ სოციალური სტატუსის მიღებასთან ერთად (მაგისტრის დიპლომთან დაკავშირებული სოციალური მოლოდინი) შრომის ბაზრის მოთხოვნებთან შესაბამისობაში მოსვლის სურვილი იყო. მიღებულმა გამოცდილებამ კი მათი მოლოდინები ფაქტიურად ვერ გაამართლა.  
კვლევის მონაწილე კურსდამთავრებულები უსდ-ს მხრიდან პრაქტიკულ ცოდნის გადაცემაზე ნაკლებ ორიენტირებულობას ერთის მხრივ, მატერიალური ტექნიკური ბაზის სიმწირით ხნსიან, ხოლო მეორეს მხრივ პრაქტიკოსი პროფესორ-მასწავლებლების ნაკლებობითა და სასწავლო პროგრამის სახელწოდებასთან არარელევანტური შინაარსის საგნებით.

”ჩემი პროფილით შემიძლია ვთქვა, რომ ძალიან გვიჭირს ახალი კვალიფიციური კადრების მოძიება. დღევანდელი უმაღლესები არ აძლევენ იმ ცოდნას, რაც ბაზარს სჭირდება. დაწყებული ჟურნალუსტიური უნარ–ჩვევებით, ელემენტარული ტექნიკასთან ურთიერთობის ცოდნით,   რაც ოთხი წელი სწავლის შემდეგ აუცილებლად უნდა იცოდეს კურსდამთავრებულმა ჟურნალისტმა”
[თსუ-ს ბაკალავრი კურსდამთავრებული]
”პირველი, რაც მახსენდება სახარბიელო ვითარება ნამდვილად არ არის, არ არის ის დონე განათლების, არ არიან შესაბამის კვალიფიციური სპეციალიატები ვინც გაუზიარებს სტუდენტებს ცოდნას, დღეს არის თეორიული და არა პრაქტიკული კუთხით სწავლება, რაც მინუსად მიმაჩნია”  
[თსუ-ს მაგისტრი კურსდამთავრებული]
”პირველ რიგში დასაქმების კუთხე არის დასახვეწი. აუცილებლად სტუდენტს პარქტიკა უნდა გაატარო რომელიმე ორგანიზაციაში. აუცილებლად უნდა არსებობდეს სტაჟირების ინსტიტუტი”

[თსუ-ს ბაკალავრი კურსდამთავრებული]
”მე ისეთი სპეციალობა დავამთავრე, არ არის ბევრი სტუდენტი ებრაულზე, მაქსიმუმ  5 კაცი ჯგუფში და   მაგისტრატურის ჯგუფს არ ხსნიან თუ 5კაცზე ნაკლები იქნება, თუ გახსნა სამ კაცზე, მაშინ არის გაერთიანებული სხვა რომელიმე სპეციალობასთან , ე.წ. მონათესავესთან, მაგრამ საგნების უმრავლესობა ისწავლება იმ საპეციალობიდან და არა ჩემი სპეციალობიდან გამომდინარე. ბევრი ისეთი საგანი იყო, რომელიც მე არ მჭირებოდა, პრაქტიკულად ჩამოვრჩი და მაგისტრატურაში მე ის ცოდნა არ მიმიღია, შეიძლება ითქვას, რომ მე სახლში რომ არ მემეცადინა, დამავიწყდებოდა. რაც შეეხება პრაქტიკას, მე ბაკალავრიატში მეტი პრაქტიკა მივიღე, ვიდრე მაგისტრატურაში, არადა პირიქით უნდა იყოს, ვიწრო სპეციალობით მიდიხარ და უფრო მეტად შენს ინტერესებშია პრაქტიკული მუშაობა”

[თსუ-ს მაგისტრი კურსდამთავრებული]

”მე ჩავაბარე და ბაკალავრიატში კმაყოფილი ვარ სწავლებით, იმიტომ რომ ჩვენ გვქონდა ინდივიდუალური სწავლება და საბოლოო ჯამში ნორმალური იყო, მაგრამ რაც შეეხება მაგისტრატურას, მაქვს მხოლოდ დოკუმენტი, რომ დავამთავრე და მეტი არაფერი. არანაირი ცოდნის გაღრმავება და პრაქტიკაზე მუშაობა”
[თსუ-ს მაგისტრი კურსდამთავრებული]

”არიან ლექტორები, რომლებიც 3–4 საგანს ასწავლიან. თან ეს საგნები ერთმანეთთან კავშირში არ არის. ერთი ლექტორი გვასწავლიდა საერთაშორისო და შრომი სამართალსაც. ნუ, შეიძლება წიგნები იკითხო, მაგრამ ფაქტიურად გამორიცხულია ასეთ განსხვავებულ მიმართულებებში შესაბამისი კომპეტენცია და პრაქტიკული ცოდნა გქონდეს, რასაც შემდეგ სტუდენტს გაუზიარებ”
[თსუ-ს ბაკალავრი კურსდამთავრებული]

უმაღლესი განათლების სფეროს შეფასებისას გაირკვა, რომ თსუ-ს კურსდამთავრებულებს სფეროსთან დაკავშირებული ზოგადი დამოკიდებულებების პარალელეურად განსხვავებული შეხედულება აქვთ ქვეყანაში არსებულ სახელმწიფო და კერძო უსდ-ებზე კონკრეტული ასპექტების გათვალისწინებით: 
სახელმწიფო უნივერსიტეტი
უფრო:

· სტაბილური
· ხელმისაწვდომი ფინანსური თვალსაზრისით
· კვალიფიციური აკადემიური პერსონალი
· სიღრმისეულ, თეორიულ ცოდნას იძლევა
· აქვს გაცვლითი პროგრამები
· მდიდარი ტრადიციების მქონე 
· მრავალფეროვანი / მრავალპროფილური სასწაველო პროგრამების მქონე, ფაქტიურად უალტერნატივო ბევრი ჰუმანიტარული, საბუნებისმეტყველო და ტექნიკური სპეციალობის კუთხით

· საერთაშორისო ცნობადობის მქონე

”უფრო ღრმად ცოდნას აძლევს. მეტ თეორიულ და ფუნდამეტურ ცოდნას აძლევს”
 [თსუ-ს ბაკალავრი კურსდამთავრებული]
”ხელშეკრულებები ბევრ საერთაშორისო უნივერსიტეტთან, სადაც შესაძლებელია უფასოდ სწავლა, უნივერსიტეტიდან ძალიან ბევრი ჩემი მეგობარი წავიდა საზღვარგარეთ სასწავლებლად”
[თსუ-ს ბაკალავრი კურსდამთავრებული]

”ძალიან დიდი გამოცდილება და ტრადიციები აქვს სახელმწიფო  უნივერსიტეტბს, ცხადია თსუ-ს ყველაზე მეტად”

[თსუ-ს ბაკალავრი კურსდამთავრებული]

”ცნობილი ფაქტია, რომ კვალიფიციური ლექტორები არიან, განსაკუთრებით თსუ-ში. ყველაზე ძლიერი ლექტორები მანდ იყვნენ ყოველთვის”

[თსუ-ს ბაკალავრი კურსდამთავრებული]

”ჩემს შემთხვევაშიც, სახელი, ხელმისაწვდომობა. ფიზიკის კათედრაზე ძველი ლექტორები იყვნენ. ყოფილ საბჭოთა კავშირში თბილისის უნივერსიტეტს ერთ–ერთი საუკეთესო სკოლა ჰქონდა. ნობელის პრემიის ლაურიატი იყო ჩამოსული და ლექციებს კითხულობდა. ანუ ყველა პირობა იყო შექმნილი, იმისთვის რომ, თუ ადამიანს სურდა, ესწავლა კიდეც

[თსუ-ს ბაკალავრი კურსდამთავრებული]

”იმიტომ, რომ სახელმწიფოა, არ არის ”ჯიბის: უნივერსიტეტი და ისეთი შეგრძნება გაქვს, რომ სახელმწიფო მას ყოველთვის შეინარჩუნებს. რადგან სახელმწიფოა და პირველია, ქართველები კულტურული სიმდიდრეების მოყვარული ვართ და არა მგონია, მაშინ ქვეყანა უნდა დაიქცეს, რომ სახელმწიფო უნივერსიტეტები დაიხუროს”
[თსუ-ს მაგისტრი კურსდამთავრებული]

ნაკლებად:

· ორიენტირებული პროფესიული და პრაქტიკული ცოდნების გადაცემაზე, ფაქტიურად არ აქვს გარე  სტაჟირების კურსები
· ითვალისწინებს შრომის ბაზრის არსებულ მოთხოვნებს
· აქცევს ყურადღებას უცხო ენების შესწავლას, რაც ასევე ძალიან მნიშვნელოვანია დღევანდელი დამსაქმებლებისთვის
· აქცევს ყურადღებას კვალიფიციური აკადემიური პერსონალის გადინების პროცესს
· გამართული ინფრასტრუქტურა და მატერიალურ-ტექნიკური ბაზა
· მოქნილი ადმინისტრაციული თვალსაზრისით, მასშტაბურობიდან გამომდინარე უჭირს იყოს ორიენტირებული სტუდენტზე და ზოგადად ადამიანებზე, უფრო ბიუროკრატიულია
”გეოგრაფიული მაქვს დამთავრებული. გვქონდა პრაქტიკული მეცადინეობები ანუ გასვლები და ა.შ., მაგრამ ძალიან მცირე რაოდენობით. საკმაოდ ასაკოვანი ლექტორები გვყავდა და ეზარებოდათ კიდეც”
 [თსუ-ს ბაკალავრი კურსდამთავრებული]
”ადმინისტრაცია არაორგანიზებულია. ერთი ინსტანციიდან, მეორეში გაგაზივნიან,  მეორედან, მესამეში და ა.შ”
[თსუ-ს ბაკალავრი კურსდამთავრებული]
”პრობლემა იყო ინფორმაციის ხელმისაწვდომობა. იყო არჩევითი საგნებიც, რომელიც თუ კომპიუტერი არ გქონდა შეიძლება გაგპარვოდა, ვერ გაგეგო და გარეთ დარჩენილიყავი. ჩემთვის არ იყო ცნობილი ამ  თუ იმ საგანზე რეგისტრაციის ბოლო ვადა როდის იყო და ა.შ. ისევ და ისევ მართვის პრობლემაა”
[თსუ-ს ბაკალავრი კურსდამთავრებული]
”იყო ლოჯისტიკასთან დაკავშირებული პრობლემები. მაგ. ბიბლიოთეკასთან დაკავშირებული პრობლემები. სწავლის პერიოდში შეიძლება იქ კონფერენცია ყოფილიყო და წიგნს ვერ გამოიტანდი. ამ დროს  მეორე დღეს შეიძლება გამოცდა გქონოდა”
[თსუ-ს ბაკალავრი კურსდამთავრებული]
”გაუმართავი მუშაობის გამო იყო, რომ ერთ სემესტრში მხოლოდ იმიტომ დამაკლდა 5 კრედიტი, რომ ვერ დავრეგისტრირდი მთავარ საგანზე. 100%–იანი გრანტი მქონდა, მომიწია ამ 5 კრედიტის თანხის გადახდა. მხოლოდ თანხაც არ არის, იმ წელს ვერ ჩავაბარე მაგისტრატურაში, ამის გამო არ მქონდა დიპლომი”
[თსუ-ს ბაკალავრი კურსდამთავრებული]
კერძო უნივერსიტეტი

უფრო:

· პრესტიჟული, კარგად ”გაფიარებული”
· პრაქტიკული ცოდნის მიცემაზე ორიენტირებული
· შრომის ბაზრის მოთხოვნებს მორგებული
· კარგი ინფრასტრუქტურის და მატერიალურ ტექნიკური ბაზის მქონე
· უცხო ენების საფუძვლიანად შესწავლაზე ორიენტირებული
· პრაგმატული (ზრუნავს კურსდამთავრებულების დასაქმებაზე, რადგანაც იცის, რომ ეს არის საზოგადოების დაკვეთა და ამით საკუთარ პოზიტიურ იმიჯს აძლიერებს) - აქვს სწავლების ხარისხის უფრო მკაცრი შიდა მონიტორინგი და მუდმივად ცდილობს იყოს კონკურენტუნარიანი, მის ინტერესებშია, რომ მისი კურსდამთავრებულები კარგად და სწრაფად დასაქმდნენ, აქვს სტაჟირების კურსები
· მოქნილი - კარგი მენეჯმენტის და მცირე მასშტაბების გამო ფაქტიურად არ აქვს ადმინისტრაციული ხარვეზები, ორიენტირებულია აკადემიური პერსონალისა და სტუდენტისთვის კომფორტული გარემოს შექმნაზე
”კერძო ბიზნესია. ის რა თქმა ცდილობს ყველა იმ პირობის შექმნას, რითაც მეტ ადამიანს მოიზიდავს. ბაზარზე არსებული მოთხოვნის მიხედვით მუშაობენ. იმ ვიწრო სპეციალობებზე აკეთებენ აქცენტს, რაზეც იმ მომენტშია ბაზრის მოთხოვნა. თსუ უფრო მეტ ზოგად განათლებას აძლევს და არ არის ორიენტირებული დეტალებზე”
[თსუ-ს ბაკალავრი კურსდამთავრებული]
”სახელმწიფო უნივერსიტეტთან შედარებით კერძოს ნაკლები კონტიგენტი ჰყავს, შესაბამისად უფრო მარტივია ყველაფერი ამით უზრუნველყოფა. აგერთვე კერძო სასწავლებლებს კონრტაქტში უდევთ, რომ სტუდენტს სამ თვიანი სტაჟირება მაინც უნდა გაატარონ სპეციალობით. ესეც პლიუსია. ამიტომაც აქვთ მათ კუსრდამთავრებულებს მეტი გამოცდილება და ცოდნა”
[თსუ-ს ბაკალავრი კურსდამთავრებული]
”დამსაქმებლისთვის საკმაოდ კარგად არის შეფუთული კავკასიის ბიზნეს სკოლის კურსდამთავრებული, ისე შეიძლება საერთოდ არ ჰქონდეს იმაზე მეტი განათლება, ვიდრე თსუ–ს კურსდამთავრებულს, მაგრამ სახელი თავისას შვრება”
[თსუ-ს ბაკალავრი კურსდამთავრებული]
”ყველა ჩამითვლილის სინთეზს თუ გავაკეთებთ, დღევანდელ შრომის ბაზარის მოთხოვნების გათვალისწინებით, კერძო უნივერსიტეტში სწავლა უფრო მომგებიანია, ვიდრე სახელმწიფოში”
[თსუ-ს ბაკალავრი კურსდამთავრებული]
ნაკლებად:
· ადეკვატური საფასო პოლიტიკის თვალსაზრისით - ქართული გარემოსთვის და შრომის ბაზრის სახელფასო პოლიტიკისთვის შეუფერებლად მაღალი სწავლების გადასახადი, ხშირად, სწავლების ხარისხთანაც შეუფერებლად მაღალი გადასახადი
· გრძელვადიანი ხედვა, მხოლოდ ორიენტირებულია ბაზრის დღევანდელ მოთხოვნებზე, შესაბამისად არის რისკი იყოს არასტაბილური და გაუჭირდეს შრომის ბაზრის ახალ მოთხოვნებთან სწრაფი ადაპტირება
”კავკასიის მედია სკოლას ძალიან მაგარი მატერიალურ–ტექნიკური ბაზა აქვს, ჩამოჰყავს უცხოელი პედაგოგები და ა.შ., მაგრამ ყველაფერ ამას წონის ძალიან მაღალი გადასახადი, რადგან ჟუნალისტიკაში არ არის იმდენი ხელფასი, რომ 4 წლის განმავლობაში 24 000–ის გადახდა გიღირდეს”

[თსუ-ს ბაკალავრი კურსდამთავრებული]
3.2. უსდ-თან დაკავშირებული მოლოდინები და გამოცდილება - თსუ-ს აღქმული ძლიერი და სუსტი მხარეები
უმაღლეს განათლებასთან დაკავშირებული განწყობები ძირითადად მენტალურ-კონტექტსური აუცილებლობით არის განპირობებული. თსუ-ს კურსდამთავრებულთა მოსაზრებით ქართულ საზოგადოებაში ჯერ კიდევ მაღალია სოციალური დაკვეთა, რომ უსდ-ს დიპლომის ქონა აუცილებელია პირადი წარმატებისთვის, სოციალური სტატუსისთვის, აღიარებისთვის და დასაქმებისთვის. თუმცა, კვლევის მონაწილეთა რაციონალური მსჯელობების შედეგად გაირკვა, მხოლოდ უსდ-ს დიპლომი არ არის გარანტი დასაქმების და კარიერული წარმატების მიღწევისთვის. როგორც უმაღლესი განათლების სფეროს შეფასებისას იდენტიფიცირდა, შრომის ბაზრის აქტორებისგან კადრების შერჩევისას აქცენტი დასაქმების მსურველთა პრაქტიკულ და პროფესიულ ცოდნებზე კეთდება. ქვეყანაში არსებული უსდ-ების უმრალესობა კი (გამონაკლისი კერძო უსდ-ების გარდა)  ნაკლებად არის  ორიენტირებული სტუდენტისთვის პრაქტიკული ცოდნების გადაცემაზე. ამიტომაც, კურსდამთავრებულთა აზრით, დამსაქმებლისთვის კადრის შერჩევისას პრიორიტეტულია სამუშაო გამოცდილება, ვიდრე უბრალოდ უსდ-ს დამთავრების დამამტკიცებელი დოკუმენტი - დიპლომი. 
”ზოგადად გეკითხებიან გაქვს თუ არა დიპლომი, მაგრამ მათთვის მნიშვნელოვანია რას აკეთებ შენ. ანუ გამოსაცდელი ვადა. ანუ ჩემს სპეციალობაში (ჟურნალისტიკაში) კონკრეტული უნივერსიტეტის დიპლომი არ არის გარანტი იმის, რომ ის კვალიფიციური კადრი იქნება” 
[თსუ-ს ბაკალავრი კურსდამთავრებული]
”მერიის საორგანიზაციაო სამსახურში ვმუშაობ. მერიას აქვს დასაქმების პროგრამა. ეხლა ამ პროგრამაში ვარ ჩართული. ძალიან ბევრი ხალხი რეგისტრირდება უმუშევართა ბაზაში. როგორც წესი აქვთ დიპლომები. რა თქმა უნდა დამსაქმებელს თავისი მოთხოვნები აქვს. ძალიან ხშირად როცა დამსაქმებელი იბარებს გასაუბრებაზე, აღმოჩნდება, რომ მას თავი სფეროში არანაირი ცოდნა არ გააჩნია”
[თსუ-ს ბაკალავრი კურსდამთავრებული]
ამდენად, კვლევის მონაწილეებს, როდესაც ისინი იღებდნენ უსდ-ში ჩაბარების გადაწყვეტილებას, ჰქონდათ მოლოდინი, რომ უსდ მათ მისცემდა საფუძვლიან ცოდნას, პიროვნულ განვითარებას, კარგ სოციალურ კონტაქტებს -ეს ყველაფერი კი მათ საშუალებას მისცემდა გამხდარიყვნენ კონკურენტუნარიანები შრომის ბაზარზე. რაც შეეხება მაგისტრანტ კურსდამთავრებულებს, მათ კიდევ უფრო გამოკვეთილი მოლოდინი ჰქონდათ, როდესაც აბარებდნენ უმაღლესი განათლების სწავლების მეორე საფეხურზე. კვლევაში მონაწილე მაგისტრების განმარტებით, მიუხედავად იმისა, რომ დიპლომის ქონა არ არის ერთმნიშვნელოვნად რელევანტური დასაქმების შანსთან, მათი რწმენით, ძალიან რთულია / ფაქტიურად შეუძლებელია მხოლოდ ბაკალავრის დიპლომით წარმატებული კარიერის გაკეთება. გარდა მაგისტრის დიპლომის აღქმული სოციალური სტატუსისა, მაგისტრატურაში ჩაბარების მოტივი ასევე იყო მოლოდინი, რომ ისინი უფრო ღრმა და პრაქტიკულ ცოდნებს შეიძენდნენ სწავლების ამ საფეხურზე და ობიექტურად უფრო მაღალი დონის პროფესიონალები გახდებოდნენ. 
”ამაზე არც ყოფილა მსჯელობა. სკოლას რომ ამთავრებ გჭირდება პროფესია. უმაღლესმა უნდა მოგცეს ცოდნა, უნარები, რაც გამოგადგება ცხოვრებაში, გექნება შენი საქმე”
[თსუ-ს ბაკალავრი კურსდამთავრებული]

”მარტო ის არ არის, რომ პროფესიას ეუფლება. თან პიროვნულად ყალიბდები. ადამიანებთან ურთიერთობებს სწავლობ, ახალ საჭირო ადამიანებს იცნობ. მარტო ის ხო არ არის, რომ საგანს სწავლობ. ლექტორისგან ბევრ რაღაცას იღებ. მაგალითად, ლექტორი არის ლექციის მენეჯერი. მარტო კი არ ყვება, დროს ანაწილებს, დისკუსიას ატარებს, სტუდენტის ჩართულობას ახდენს სწავლის პროცესში. ეს არის თვისებები, რომლებიც მერე ცხოვრებაში გადგება და წარმატების მოპოვებაში გეხმარება”
[თსუ-ს ბაკალავრი კურსდამთავრებული]
”დასაქმების მეტი შანსი რომ მქონოდა. იმიტომ, რომ გვითხრეს, რომ ბაკალავრის დიპლომით სკოლაში გაკვეთილს ვერ ჩაატარებ, ეს პრობლემა წარმოიშვა რეალურად იმიტომ, რომ ელემენტარულად მათემატიკურს რომ ვამთავრებ ბაკალავრს და სკოლაში დაწყებითებშიც კი არ მიშვებენ”

[თსუ-ს მაგისტრი კურსდამთავრებული]

”გაურკვევლობისთვის რომ თავი დამეღწია, ამიტომ ჩავაბარე მაგისტრატურაში - რომ მერე მოსამართლედ მუშაობის უფლებაც მქონოდა და ა.შ. რომ ბაკალავრის დიპლომს არ დავებრკოლებინე სამსახურის დაწყებისას. არსებობდა ასეთი გამოცდილება. ანუ მაგისტრის დიპლომი სრულყოფილი დიპლომია, თუ შეიძლება ასე ითქვას”

[თსუ-ს მაგისტრი კურსდამთავრებული]

”ყველგან ითხოვდნენ პრაქტიკას, პრაქტიკა საიდან მექნებოდა, როცა ახლა დავამთავრე უნივერსიტეტი, მაშინ ან მაგისტრატურა უნდა გქონდეს დამთავრებული, ან სადღაც უნდა მუშაობდე და ამიტომ დავამთავრე მაგისტრატურა”

[თსუ-ს მაგისტრი კურსდამთავრებული]

”მართლა მქონდა მოლოდინი, რომ 2 წლის განმავლობაში კიდევ უფრო გავიღრმავებდი ჩემს პროფესიულ ცოდნას და რაც მთავარია, უფრო მეტი პრაქტიკა მექნებოდა ჩემს პროფესიაში, რაც მართლა გამოგადგებოდა პროფესინალად ჩამოყალიბებაში”
[თსუ-ს მაგისტრი კურსდამთავრებული]

”ეხლა იყო საგარეოში ვაკანსია, მაგრამ ითხოვდნენ მაგისტრის ხარისხს. მერიაშიც შეიძლება ძალიან დიდი გამოცდილება და ცოდნა გქონდეს, მაგრამ შედარებით მაღალ პოზიციებზე იქაც ითხოვენ მაგისტრის ხარისხს”

[თსუ-ს ბაკალავრი კურსდამთავრებული]
კვლევის შედეგებმა აჩვენა, რომ კონკრეტულად თსუ-ს შერჩევა განპირობებული იყო შემდეგი ფაქტორებით:
· თსუ-ს, როგორც ბრენდისადმი მაღალი ლოიალობა - პირველი ქართული უნივერსიტეტი, გამორჩეული ტრადიციების მატარებელი

· პრესტიჟული

· სწავლების მაღალი დონე, რასაც განაპირობებს კვალიფიციური აკადემიური პერსონალი და ძლიერი სკოლები კონკრეტული მიმართულებებით

· ხელმისაწვდომი ფინანსური თვალსაზრისით და მსგავს საფასო კატეგორიაში საუკეთესო, როგორც სწავლების დონით, ასევე იმიჯით

· სტაბილური

· საერთაშორისო ცნობადობის მქონე

· ახლობლების პოზიტიურ გამოცდილებაზე დაყრდნობილი რეკომენდაციები

· წარმატებული კარიერის მოლოდინი - ბევრი წარმატებული კურსდამთავრებული

”მე მაღალი სწავლის დონის მოლოდინი მქონდა. აღმოჩნდა საშუალო. გეპეის სჯობს, მაგრამ კერძოზე დაბალია. ერთ–ერთი მთავარი მოტივი გადასახადი იყო”
 [თსუ-ს ბაკალავრი კურსდამთავრებული]
”მე 2002–ში ჩავაბარე. ამ დროს კერძო სასწავლებლები ძალიან ბევრი იყო და ძალიან გაურკვეველი სიტუაცია იყო ამ მხრივ. ეკონომიურის განხრით თსუ ყველაზე კარგი იყო. მართალია მაშინ უკვე იყო იესემი, მაგრამ იქ გადასახადი საკმაოდ დიდი იყო და თსუ ყველაზე კარგი არჩევანი იყო”
[თსუ-ს ბაკალავრი კურსდამთავრებული]

”მაშინ თსუ–ს რეკლამა არ უკეთდებოდა, მაგრამ ვხედავდით, რომ უნივერსიტეტში ნასწავლი ადამიანები ნორმალურ ადგილებზე იყვნენ დასაქმებულები. მაშინ დასაქმება როგორ ხდებოდა, კიდევ სხვა საკითხია, მაგრამ რეალობა მაინც ასეთი იყო”
[თსუ-ს ბაკალავრი კურსდამთავრებული]

”თსუ იყო ბრენდი, არის და იქნება კიდეც. თავისი პლიუსებით და მინუსებით. აქ დასახელებულ კერძო უნივერსიტეტებს არ არსებობს, არ ჰქონდეთ მინუსები. ჩემს მშობლებს და უახლოეს ნათესავებს თსუ აქვთ დამთავრებული. ეს ყველაფერი რა თქმა უნდა მოტივი იყო ჩემთვის. რა თქმა უნდა შედარებით დაბალი გადასახადიც”
[თსუ-ს ბაკალავრი კურსდამთავრებული]

”ჩემს შემთხვევაშიც, სახელი, ხელმისაწვდომობა. ფიზიკის კათედრაზე ძველი ლექტორები იყვნენ. ყოფილ საბჭოთა კავშირში თბილისის უნივერსიტეტს ერთ–ერთი საუკეთესო სკოლა ჰქონდა. ნობელის პრემიის ლაურიატი იყო ჩამოსული და ლექციებს კითხულობდა. ანუ ყველა პირობა იყო შექმნილი, იმისთვის რომ, თუ ადამიანს სურდა, ესწავლა კიდეც”

[თსუ-ს ბაკალავრი კურსდამთავრებული]

”ძალიან დიდ მენციერებებს უკავშირდება მისი სახელი, შეიძლება სხვაგან უფრო მაღალი დონის სწავლა იყოს, მაგრამ თსუ-ს მაინც სხვა სახელი აქვს”
[თსუ-ს მაგისტრი კურსდამთავრებული]

”ჩემთვისაც სახელმწიფო რომ არის, მაქვს განცდა, რომ სტაბილურია, თან მე დამარწმუნეს ჩემმა მშობლებმა, მე არ ვთვლიდი რომ თსუ-ში სწავლის ის დონე იყო, რაც მინდოდა, მაგრამ დამარწმუნეს, რომ აქ ჯობია.  მე მინდოდა ჩამებარებინა შავ ზღვის უნივერსიტეტში. სწავლის დონე იქ უკეთესია, ერთწლიან კურსებს გავდიოდი იქ და ვიცნობდი იქაურ ლექტორებს, სწავლის სისტემას და დარწმუნებული ვიყავი, რომ მაღალ ხარისხს მომცემდნენ განათლების, მაგრამ მშობლების თხოვნით ჩავაბარე თსუ-ში, იმიტომ რომ მის გამოცდილებას და სახელს ენდობოდნენ”
[თსუ-ს მაგისტრი კურსდამთავრებული]

თსუ-ს შეფასება - აღქმული ძლიერი და სუსტი მხარეები
თსუ-ში სწავლების პერიოდის შეფასებისას  და თსუ-ს დიპლომის / იქ მიღებული ცოდნის გავლენის ასახვისას მათ ცხოვრებისუელ წარმატება /წარუმატებლობაზე საუბრისას კვლევის მონაწილე კურსდამთავრებულები აქცენტს აკთებდნენ თსუ-ს როგორც ძლიერ, ასევე სუსტ / დასახვეწ მხარეებზე.  
თსუ-ს ძლიერი მხარეებად იდენტიფიცრდა:
· კვალიფიციური აკადემიური პერსონალი (თუმცა ხშირად კეთდებოდა მინიშნება, რომ სასურველია უფრო მეტი პრაქტიკოსი პროფესიონალი ატარებდეს ლექციებს თსუ-ში)

· სწავლების დონის და საფასურის შესაბამისობა

· საფუძვლიანი, სიღრმისეული განათლების  მიცემაზე ორიენტირებულობა

· სასწავლო პროგრამების მრავალფეროვნება და მრავალპროფილურობა და ძლიერი სკოლები კონკრეტული მიმართულებებით 

საგულისხმოა, რომ კვლევის მონაწილე დასაქმებული კურსდამთავრებულების განმარტებით, თსუ-ს, როგორც სასწავლო დაწესებულებას ოფიციალურ დონეზე არ უზრუნია / არ ჰქონია პასუხისმგებლობა მათ დასაქმებაზე, თუმცა თსუ-ში დამყარებულმა სოციალურმა კონტაქტებმა (ძირითადად პრაქტიკოსმა ლექტორებმა) გადამწვეტი როლი ითამაშა მათ დასაქმებაში. 

”თსუ–ზე შემიძლია ვთქვა, რომ უფრო ღრმად ცოდნას აძლევს. მეტ თეორიულ და ფუნდამეტურ ცოდნას აძლევს სტუდენტს”

[თსუ-ს ბაკალავრი კურსდამთავრებული]
”ვეთანხმები, საერთაშორისო ურთიერთოებებზე ვსწავლობდი. ჩემი მეგობრები იგივე ფაკულტეტზე სწავლობდნენ კერძო უნივერსიტეტებში. როცა სწავლობ დღევანდელ მსოფლიო პოლიტიკას, ისტორია აუცილებლად უნდა გქონდეს გავლილი. მე როგორც ვიცი ბევრ კერძო უმაღლესში არ ასწავლიან ისტორიას და პრიდაპირ მსოფლიო პოლიტკაზე გადადიან”

[თსუ-ს ბაკალავრი კურსდამთავრებული]

”ბოლო წელიწადნახევრის მანძილზე ძალიან კარგი ლექტორები მიკითხავდნენ. იყვნენ პრაქტიკოსები, მათ შორის ისინი, ვინც უცხოეთის მედიასაშუალებებში მუშაობდნენ. მოვიდნენ ადამიანები, რომელბიც ასისტენტ პროფესორები იყვნენ, არ ჰქონდათ ხარისხი, მაგრამ ჰქონდათ პრაქტიკული გამოცდილება, კონტაქტები, იცოდნენ თანამედროვე ტექნოლოგიები. ჩემი ლექტორი გახდა, ჩემი პირველი დმასაქმებელი. ყველა ჩემს სამსახურში, ჩემი ყოფილი ლექტორები იყვნენ ჩემი უფროსები და ეხლაც ასეა”
[თსუ-ს ბაკალავრი კურსდამთავრებული]

”იურიდიულის ყველაზე მაგარი სკოლა აქს, არა მარტო ლექტორების გამო, არამედ ბაზის გამოც საუკეთესოა. ბიბლიოთეკა აქვს ძლიერი. ძველი ლიტერატურაც არის და ახალიც”
[თსუ-ს ბაკალავრი კურსდამთავრებული]

”ასტრო–ფიზიკა ძალიან განვითარებულია. დღევანდელ ნასა–ს წამყვან სპეციალისტებს აბასთუმნის ობსერვატორიაში აქვთ კურსი გავლილი. ხარაძე უკითხვადა ლექციებს. თსუ–ს ძალიან დიდი ადამიანური რესურსი აქვს, თუცა არ აქვს მატერიალურ–ტექნიკური ბაზა”

[თსუ-ს ბაკალავრი კურსდამთავრებული]
”პირველ რიგში, მივიღე თსუ–დან ის, რომ აზროვნება მასწავლა უნივერსიტეტმა, რაც ძალიან მნიშვნელოვანია, ერთ–ერთი ჩემი ლექტორი ისეთ საგანს მიკითხავდა, რომ არავის არ აინტერესებდა, თვითონაც ხვდებოდა, რომ არ იყო ისეთი პრაქტიკული გამოყენების,  მაგრამ სულ იმეორებდა, რომ ეს გასწავლით აზრონებას, დღეს რომ ვუყურებ, მგონია მართალი იყო. იმდენ პრობლემასთნ გვიწევდა ურთიერთობა, ბოლოს რომ ამოვხსნიდით, იმით ვიყავით გახარებული,  რომ ის რთული რაღაცა ამოვხსენით. ერთ–ერთი პლიუსი არის, რომ უნივერსიტეტმა გვასწავლა აზროვნება, თეორეტიკოსები ძალიან ძლიერები იყვნენ”
[თსუ-ს მაგისტრი კურსდამთავრებული]

დისკუსიის პროცესში გამოიკვეთა თსუ-ს სუსტი / დასახვეწი მხარეები და ის მიმართულებები / საკითხები, რაშიც თსუ-მ კურსდამთავრებულების მოლოდინები ვერ გაამართლა:
· პრაქტიკული ცოდნის მიღების ნაკლებობა, რაც ერთის მრხივ გამოწვეულია მატერიალურ - ტექნიკური ბაზის სიმწირით, ხოლო მეორეს მხრივ, სასწავლო პროგრამების ზედმეტად თეორიული ხასიათით და პრაქტიკოსი ლექტორების ნაკლებობით

· სასწავლო პრაქტიკების არარსებობა

· ქართულ ენაზე სამეცნიერო პროფესიული ლიტერატურის სიმცირე

· უცხო ენების საფუძვლიანად შესწავლაზე ნაკლები ორიენტირება, რაც ასევე ხელისშემშლელ ფაქტორად ყალიბდება სამუშაოს შოვნის მიმართულებით

· მაგისტრატურის დონეზე:

·  სასწავლო პროგრამების დასახელებების შინაარსთან შეუსაბამობა

· ბაკალავრიატის დონის მსგავსად პრაქტიკული ცოდნების დაუფლება, რაც კიდევ უფრო დიდ იმედგაცრუებას იწვევს სწავლების ამ საფეხურზე

· ადმინისტრაციული პრობლემები - ადმინისტრაციული კადრების ნაკლებობა, ზოგიერთ შემთხვევაში არაკომპეტენტურობა, სტუდენტის პრობლემისადმი გულგრილობა, არაკოორდინირებული მუშაობა . თან გასათალისწინებელია ის გარემობა, რომ ჯგუფები დაკომპლექტებული იყო იმ კურსდამთავრებულებით, რომლებმაც ბოლო 5 წლის განმავლობაში დაამთავრეს თსუ. შესაბამისად, მათ მოუხდათ რეფორმების დანრეგვის პროცესის გამო გარდამავალ ეტაპზე სწავლება, რაც კიდევ უფრო ართულებდა ადმინისტრაციული საკითხების გარკვევას.  

”ფარნგული მაქვს დამთავრებული. ჩემს სპეციალობაში უნივერსიტეტმა უფრო მეტი თეორიული ცოდნა მომცა,  ვიდრე პრატქიკული. ბევრი ისეთი რამ გვაქვს ნასწავლი, რაც მერე არაფერში არ გამოგვადგა”

[თსუ-ს ბაკალავრი კურსდამთავრებული]

”ჩვენს სპეციალობაში უკეთესია თუ პრაქტიკოსი ჟურნალისტი გიკითხავს. ამ შემთხვევაში დასაქმების შანსიც მეტი გაქვს, ვიდრე იმ ლექტორის შემთხვევაში, რომელიც 40  წელია უნივერსიტეტში ასწავლის და დღევანდელი კონტექსტიდან აბსოლიტურად ამოვარდნილია. ასეთი ლექტორები მყავდა მთელი სამი წლის განმავლობაში. რა ცოდნაც მივიღე, მივიღე ბოლო ერთი წლის განმავლობაში, როცა დეკანატი შეიცვალა და აკადემიური პერსონალი გადახალისდა. გვიკითხავდნენ პრაქტიკოსი ჟურნალისტები, რომლებსაც უცხოურ მედიაში მუშაობის გამოცდიელბა ჰქონდათ”
 [თსუ-ს ბაკალავრი კურსდამთავრებული]

”მე გამიმართლა, ყველა ჩემი ლექტორით კმაყოფილი ვარ ასაკის მიუხედავად. მათგან საგანებიც ვისწავლე და ადამიანებთან ურთიერთობაც. პირველ რიგში დასაქმების კუთხე არის დასახვეწი. აუცილებლად სტუდენტს პარქტიკა უნდა გაატარო, რომელიმე ორგანიზაციაში. აუცილებლად უნდა არსებობდეს სტაჟირების ინსტიტუტი. ყველასთვის საკმაოდ რთული და სტრესულია პირველი სამსახურის შოვნა. რაც უფრო ადრე შეაჩვევ სტუდენტს ამას, მით ადვილი იქნება მისთვის სამუშაოს დაწყება და  უფრო ადვილადაც იშოვის სამსახურს”
[თსუ-ს ბაკალავრი კურსდამთავრებული]
”ადმინისტრირება არაორგანიზებულია. ერთი ინსტანციიდან, მეორეში გაგაზივნიან, მეორედან, მესამეში და ა.შ.. ადმინისტრაციაში არაკვალიფიციური კადრები ჰყავთ. არავინ ცდილობს პირველი კურსის სტუდენტი რამეში გაარკვიოს, გულგრილად უდგებიან სტუდენტის პრობლემებს”
[თსუ-ს ბაკალავრი კურსდამთავრებული]

”პრობლემა იყო ინფორმაციის ხელმისაწვდომობა. იყო არჩევითი საგნებიც, რომელიც თუ კომპიუტერი არ გქონდა შეიძლება გაგპარვოდა, ვერ გაგეგო და გარეთ დარჩენილიყავი. ჩემთვის არ იყო ცნობილი ამა  თუ იმ საგანზე რეგისტრაციის ბოლო ვადა როდის იყო და ა.შ. ისევ და ისევ მართვის პრობლემაა”
[თსუ-ს ბაკალავრი კურსდამთავრებული]

”ჩემს ფაკულტეტზე საკმაოდ მაღალი კვალიფიკაციის მქონე აკადემიური პერსონალი იყო. ჩემი პირველი და ბოლო იმედგაცრუებაც მოუწესრიგებლობა,  ცუდი ინფარსტრუქტურა და მატერიალურ–ტექნიკური ბაზა იყო”

[თსუ-ს ბაკალავრი კურსდამთავრებული]

”ძალიან დიდი პრობლემა არის უცხო ენის სწავლება, ვერ ასწავლიან და სტუდენტი ძირითადად რჩება იმ დონეზე, ან განიცდის რეგრესს ამ კუთხით. არა და უცხოენის კარგი ცოდნა თითქმის ყველგან აუცილებელი მოთხოვნაა”
[თსუ-ს მაგისტრი კურსდამთავრებული]

”თითქოს დალაგებული სიტუაცია იყო, მაგრამ ეხლა მაქვს განცდა, რომ ძალიან ზოგადი განათლება მოგვცეს, კონკრეტული უნარები ვერ ჩამოგვიყალიბეს. პრაქტიკული უნარ–ჩვევები არ გვქონდა. მაგისტრატურას რაც შეეხება, მოველოდი, რომ იქნებოდა ზედა საფეხური, უფრო რთული უნდა იყოს სწავლა და ბაკალავრიატის დონეზეც კი არ იყო, უფრო დაბალი, ძალიან ხშირად ლექციები ცდებოდა, ლიტერატურაც მწირი იყო და ა.შ.”
[თსუ-ს მაგისტრი კურსდამთავრებული]
”მე რომ მაგისტრატურაზე ვაბარებდი, რამოდენიმე სპეციალობა იყო, ბოლოს სამშენებლოზე მოვხვდი, ერთი საგანი მქონდა მარტო სამშენებლო კუთხით, ერთი ძველი წიგნი ძლივს ვიშოვე საჯაროში და მაგით გავიარე, ამით ამოიწურა, მეუბნებოდნენ იქ ნაკლები კონკურენცია იქნებაო, ადვილად მოხვდები უფასოზეო და ზუსტად ისე ვისწავლე, როგორც სხვა სპეცილობებმა, არავითარი სპეცილური პროგრამა სამშენებლო კუთხით არ გამივლია. ამით იმის თქმა მინდა, რომ მე კი მარტივად ჩავაბარე და ავიღე მაგისტრის დიპლომი, მაგრამ ჩემი სპეციალობის დასახელება ნამდვილად არ შეეფერება იმ საგნებს და ცოდნას რაც იქ მასწავლეს”

[თსუ-ს მაგისტრი კურსდამთავრებული]

”თავიდან სილაბუსებს ძალიან კარგად წერენ, საინტერესო თემებია, მაგრამ ბოლომდე ვერ ესწრება. მოტივაცია არ არსებობს და თვითონ ლექტორსაც უნდა ჰქონდეს პასუხისმგებლობა, რომ ბოლომდე გააკეთოს, ყველას არ არის ასე, მაგრამ ვისაც უნდა ასე მოქცევა, იქცევა და პრობლემა არ არის.  არ ხდება ამის კონტროლი,  ორი წლის განმავლობაში რა ხდება, როგორ ხდება,_ არავინ არ უყურებს.”

[თსუ-ს მაგისტრი კურსდამთავრებული]
”მე რა პრობლემაც მქონდა ისაა, რომ ძალიან ცოტაა ლიტერატურა ქართულ ენაზე, ძალიან ბევრია რუსულ და ინგლისურ ენაზე და გინდა თუ არ გინდა, ყოველ შემთვევაში ჩემი სპეციალობა ისეთია, რომ ტერმინოლოგია თუ არ იცი, ძალიან გიჭირს თარგმნა. მე თუ უცხო ენა ისეთ დონეზე არ ვიცი, გეუბნებიან რომ ჩემი საქმე არ არის, რაც გინდა ქენი”
[თსუ-ს მაგისტრი კურსდამთავრებული]
თსუ-ს სუსტი / დასახვეწი მხარეების ანალიზისას იკვეთება, რომ თსუ-ს კურსდამთავრებულების მთავარი უკმაყოფილება პრაქტიკული / პროფესიული ცოდნების ნაკლებობაა, რის გამოც ისინი მოუმზადებლები შეხვდნენ შრომის ბაზრის მოთხოვნებს. მათი განცხადებით, ელემენტალური პროფესიული და პრაქტიკული ცოდნის შესწავლა მათ მხოლოდ უფასო სტაჟირების და /ან დასაქმების შემდეგ შეძლეს.

”ჩვენთან სამსახურში მოვიდა ჯიპას, თსუ და კავკასიის მედია სკოლის კურსდამათვრებულები, აღმოჩნდა, რომ თსუ–ს კურსდამთავრებულმა ელემენტარული მონტაჟი არ იცოდა, არ იცოდა საიტზე რაღაცის ატვირთვა, არ იცოდა ფოტო შოპში სურათის დამუშავება, რაც ჯიპას სტუდენტისთვის არანაირ პრობლემას არ წარმოადგენდა”
[თსუ-ს ბაკალავრი კურსდამთავრებული]
”შეიძლება თსუ–ს სტუდენტს ცოდნა ჰქონდეს, მაგრამ იმდენად დიდია კონკურენცია, რომ  ვერ უძლებს ამ კონკურენციას. პრაქტიკული ცოდნა აკლია და იმიტომ.   კერძო უნივერსიტეტის სტუდენტები ბევრად კარგად არიან შეფუთულები ამ მხრივ”

[თსუ-ს ბაკალავრი კურსდამთავრებული]

საგულისხმოა, რომ კვლევაში მონაწილე დასაქმებული კურსდამთავრებულები (როგორც ბაკალავრები, ასევე მაგისტრანტები) მათ დასაქმებას ნაკლებად მიაწერენ თსუ-ს დიმპლომის და, მაგისტრის შემთხვევაში, ამ საფეხურის დამადასტურებელ დოკუმენტის გავლენას. მათი განცხადებით, მათ სამსახური პირადი უნარებით  და /ან თსუ-ში შეძენილი სოციალური კონტაქტების წყალობით იშოვეს, მაგრამ მთლიანობაში, თსუ-ში გატარებულ წლებს მაინც პოზიტივად თვლიან. ჯგუფურ დისკუსიებზე გაირკვა, რომ დაუსაქმებელი კურსდამთავრებულები მათ უმუშევრობას ცალსახად თსუ-ს ”არ აბრალებენ” და ძირითადად თავიანთ დაუსაქმებლობას იმ გარემობით ხსნიან, რომ მათ შრომის ბაზარზე  ნაკლებად მოთხოვნადი პროფესიები აირჩიეს, მაგრამ მეორეს მხრივ, აღიარებდნენ, რომ თავიდან რომ ჰქონდეთ არჩეანის გაკეთების საშუალება, სავარაუდოდ თსუ-ს არ აირჩევდნენ და რომელიმე პრესტიჟულ კერძო უსდ-ში ჩააბარებდნენ, რომლის კადრებიც დღეს შრომის ბაზარზე კონკურენტუნარიანობით გამოირჩევიან.
” არც ისე მოთხოვნადი სპეციალობა მაქვს. თან ალბათ ჯერ–ჯერობით არ მიმართლებს. სხვა კუთხითაც ვცდილობ სამსახურის შოვნას, ეხლახან სტაჟირება გავიარე ბანკში, მაგრამ ჯერ არ ვიცი პასუხი. ნუ, ეხლა რომ ვაბარებდი აუცილებლად დავფიქრდებოდი და ალბათ იესემში ჩავაბარდებდი ან რომელიმე კერძოში თუ ფული მექნებოდა. აქამდე ალბათ სამსახურიც მექნებოდა”

[თსუ-ს ბაკალავრი კურსდამთავრებული]
”ან თავისუფალში ჩავაბარებდი, ან კავკასიის ბიზნესსკოლაში, ვთვლი, რომ აქ უფრო მეტ ცოდნა იძლევიან ვიდრე სახ. უნიში. სისტემაა ისე აწყობილი, რომ ზედაპირულად სწავლას ვერ მოახერხებ, ბევრი მაგალითები მაქვს, ვინც დაამთავრა და წარმატებული კარიერი გაიკეთა. თუნდაც ენის მხრივ, იქ უკეთესი მდგომარეობაა”
[თსუ-ს მაგისტრი კურსდამთავრებული]
აღსანიშნავია, რომ თსუ-ს კურსდამთავრებულების აღქმით, თსუ-ში მას შემდეგ რაც მათ დაამთავრეს სწავლა ძირეული ცვლილებები არ მომხდარა და მათი აზრით მთავარი სისუსტე - პრაქტიკულ ცოდნაზე ნაკლები ორიენტირებულობაა, რაც  კვლავ მწვავე პრობლემად რჩება თსუ-ს სტუდენტებისთვის. 


3.3. უმაღლესი სასწავლო დაწესებულებების იმიჯი

ჯგუფური დისკუსიების განმავლობაში თსუ-ს და სხვა უაღლესი სასწავლო დაწესებულებების იმიჯის შესწავლა ხდებოდა როგორც პროექციული
 (ასოციაცები, პერსონიფიკაცია) ასევე რაციონალური ტექნიკების გამოყენებით. 
3.3.1. თბილისის სახელმწიფო უნივერსიტეტი
თბილისის სახელმწიფო უნივერსიტეტთან დაკავშირებული სპონტანური რეაქციები და ასოციაციები ძირითადად პოზიტიური ხასიათისაა და მის გამოცდილებას, მდიდარ ისტორიას და წარმატებულ წარსულს უკავშირდება. თსუ-ს წარსული და ისტორია დღესაც ერთმნიშვნელოვნად დადებითად აისახება მის იმიჯზე და ბრენდისადმი პატივისცემას და ემოციურ ლოიალობას იწვევს. 
თსუ-ს მიმართ დამოკიდებულებებში ტრადიციებსა და გამოცდილებაზე აქცენტირება იგრძნობა მის პერსონიფიცირებულ ხატშიც. ადამიანად გადაქცეული თსუ ასაკოვანი მეცნიერ-მუშაკი, ისტორიკოსია რომელიც ყველაზე გამოცდილია, განათლებულია, ბრძენია, თავაზიანია,  მაგრამ უჭირს რეალობასთან მორგება. თსუ-ს იდენტიფიცირებულ საიმიჯო მახასიათებლებში მისი მთავარი პრობლემა არანოვატორულობა, რეალობისგან მოწყვეტა, მოუწესრიგებლობა, ნაკლები პრაქტიკულობა და ზედმეტი იდეალიზმია. იმისათვის, რომ თსუ-მ შეინარჩუნოს / აღიდგინოს ლიდერი და ყველაზე წარმატებული უნივერსიტეტის იმიჯი, მან უნდა იზრუნოს იდენტიფიცირებული ნეგატიური საიმიჯო პარამეტრების განეიტრალებაზე. კურსდამთავრებულთა თვალით დანახული თსუ-ს გამოკვეთილი საიმიჯო პრობლემა ”რეალობისგან აცდენა”, ანუ უმაღლესი განათლების სფეროს და შრომის ბაზრის დღევანდელ მოთხოვნებთან შეუსაბამობაა. 
”თუ რადიკალური ცვლილებები არ მოხდა 10–15 წელიწადში საერთოდ ჩაიძირება. თავისუფალი უნივერსიტეტი ძალიან დიდ და სერიზულ უნივერსიტეტს და საუნივერსიტეტო ქალაქს აშენებს. თუ თსუ–მ რაიმე სერიოზული არ დაუპირისპირა, არაფერი არ გამოუვა”

[თსუ-ს ბაკალავრი კურსდამთავრებული]

”სასწრაფოდ სჭირდება ახალგაზრდა, გამოცდილი მრჩეველი, რომელიც დაეხმარება თანამედროვე მოთხოვნებთან მორგებაში”
 [თსუ-ს ბაკალავრი კურსდამთავრებული]

3.3.2. ილიას  უნივერსიტეტი
ილიას უნივერსიტეტის იმიჯის ანალიზისას გამოიკვეთა, რომ თსუ-ს კურსდამთავრებულების აღქმაში ილიას უნივერსიტეტი პოზიციონირებულია, როგორც ცვლილებების პროცესში მყოფი, განვითარებაზე ორიენტირებული, აქტიური, ენერგიული, გამართული სასწალო პროცესების მქონე უნივერსიტეტი. პერსონიფიცირებული ილიას უნივერსიტეტი თსუ-ს იმიჯის ერთგვარი ანტიპოდია. თუ თსუ-ს მთავარი სიძლიერე მისი გამოცდილება, ეროვნულობა და ტრადიციულობაა, ილიას უნივერსიტეტის შემთხვევაში, სამიზნე სეგმენტის დადებით განწყობებს ამ უნივერსიტეტის თანამედროვეობა, დროსთან ადეკვატურობა, დროზე მორგება და ნოვატორობა იწვევს. ილიას უნივერსიტეტს ახასიათებს დინამიზმი და ამიტომაც ნაკლებად სტაბილურ სუბიექტად აღიქმება. წარმოდგენილ იმიჯში რისკის შემცველი სწორედ ეს ზედმეტი აქტიურობა, ამბიციურობა (ზოგჯერ ცოტა თავხედობა და თავქარიანობაც)  და ნაკლებად სტაბილურობაა. ილიას უნივერსიტეტს, ამ ეტაპზე, აკლია გამოცდილება და შესაბამისად არ აქვს ”დროში გამოცდილი ნდობა” მოპოვებული. თუმცა საგულისხმოა, რომ მისი თანედროვეობა, დროსთან ადეკატურობა და ნოვატორობა ძირითადად მაინც დადებითად ფასდება და მის მიმართ არსებულ მოლოდინებსაც პოზიტიურს ხდის.  

რაციონალური მსჯელობებისას გაირკვა, რომ ილიას უნივერსიტეტის სწორ ნაბიჯად ფასდება მატერიალურ-ტექნიკური ბაზის გაძლიერებაზე ზრუნვა და სხვა უსდ-ებიდან (ძირითადად თსუ-დან) კვალიფიციური აკადემიური პერსონალის გადაყვანა. 
”როგორც ვიცი, ბევრი კარგი ლექტორი წაიყვანეს თსუ-დან, იქ უკეთესი პირობები შეუქმნეს ალბათ. აშკარად სწორი გადაწყვეტილებაა ილიას მენეჯმენტის მხირდან”
 [თსუ-ს ბაკალავრი კურსდამთავრებული]

3.3.3. საქართველოს ტექნიკური უნივერსიტეტი

წარმოდგენილ უსდ-ებს შორის საქართელოს ტექნიკურ უნივერსიტეტს ყველაზე დისკრედიტირებული იმიჯი აქვს. მისი არსებული იმიჯის ერთადერთი პოზიტიური პარამეტრი ”წარსული დიდებაა”. საქართველოს ტექნიკური უნივერსიტეტი, ამ ეტაპზე, თსუ-ს კურსდამთავრებულებში პოზიციონირებულია, როგორც განვითარებაზე და ხარისხზე ნაკლებად ორიენტირებული, ცუდი ინფრასტრუქტურის  და მატერიალურ ტექნიკური ბაზის მქონე, სტაგნაციაში მყოფი უმაღლესი სასწავლო დაწესებულება, რომელიც სტუდენტური ცხოვრების ერთგვარი ფიქციაა და უბრალოდ, დიპლომის აღების მარტივი საშუალება.
”ჩემს გარშემო ვინც კი დაბალი ცოდნით გამოირჩეოდა ყველა გეპეიშნიკია და რატომღაც რომ კარგი წარმოდგენა მქონდეს. 

[თსუ-ს მაგისტრი კურსდამთავრებული]

”ზოგადად ასეთი აზრია, რომ თუ გიჭირს სწავლა, ან თუ გეზარება, მიდი გეპეიში და აიღე დიპლომი”
 [თსუ-ს მაგისტრი კურსდამთავრებული]
 საქართველოს ტექნიკური უნივერსიტეტის არასწორ ნაბიჯად აღქიმება, რომ გასული საუკუნის ბოლოს მან ”გაფართოება” გადაწყვიტა, გახსნა ჰუმანიტარული პროფილის სასწავლო პროგრამები და არ იზრუნა იმ ტექნიკური მიმართულებების გაძლიერება / გათანამედროვებაზე, რაშიც მას კონკურენტი არ ჰყავდა. 

”როცა ტექნიკური უნივერსიტეტი გქვია, როგორ შეიძლება სამოდელო ფაკულტეტი გქონდეს და ინფორმატიკის ფაკულტეტს არ მიხედო, რომელიც ძალიან დაბალ დონეზეა”

[თსუ-ს ბაკალავრი კურსდამთავრებული]

”არ არსებობს ინფრასტრუქურა. რამოდენიმე ხნის წინ სეისმოლოგებთან მქონდა შეხება და  არ აქვთ ლაბორატორიები. არ არსებობს არანაირი ტექნიკური ბაზა”

[თსუ-ს ბაკალავრი კურსდამთავრებული]

ამ ეტაპზე, თსუ-ს კურსდამთავრებულებში ძლიერ ეჭვს იწვევს საქართველოს ტენიკური უნივერსიტეტის ეფექტური რებრენდინგის განხორციელება დროის მოკლე მონაკვეთში.  
3.3.4. თავისუფალი უნივერსიტეტი
თავისუფალი უნივერსიტეტი, კვლევის მასალების ანალიზის შედეგად ირკვევა, რომ, ამ ეტაპზე, გამოკვეთილი პოპულარობით სარგებლობს. თავისუფალი უნივერსიტეტის იმიჯის ფორმირებაში მნიშვნელოვან როლს 2 ფაქტორი თამაშობს: იესემის არსებული საიმიჯო მახასიათებლების ავტომატური მიწერა ”გამსხვილებულ” თავისუფალ უნივერსიტეტზე და მისი მფლობელის კახა ბენდუქიძის ფაქტორი.  თავისუფალი უნივერსიტეტი ერთგვარი წარმატების გარანტიაა ბიზნეს ადმინისტრირების და ეკონომიკური სფეროს მიმართულებით. თავისუფალი უნივერსიტეტი თავად აღქიმება როგორც წარმატებული ბიზნეს პროექტი, რომელიც მორგებულია თანამედროვე მოთხოვნებზე, არის ძვირადღირებული, მაგრამ ”კარგად აღჭურვილი”, მოქნილი ორგანიზმი, სტუდენტზე ორიენტირებული, რომელიც თეორიულ ცოდნასთან ერტად პრაქტიკულ ცოდნებს აძლევს კურსდამთავრებულებს და კარგად ყიდის თავის პროდუქტს - აქვს ისეთი იმიჯი, რომ მის კურსდამთავრებულებზე მუდმივად მოთხოვნაა შრომის ბაზარზე. 
”ეს არის ბერნდუქიძის უნვერსიტეტი, რომელმაც იცის სწავლის ფასი, არის საკმაოდ ჭკვიანი კაცი თავისი სპეციალობით, ძალიან კარგი სპეციალისტია და დიდ ყურადრებას აქცევს სწავლის დონეს”
[თსუ-ს მაგისტრი კურსდამთავრებული]

”თავისუფალი უნივერსიტეტი ასოცირდება პრაქტიკაზე ორიენტირებულობასთან, რასაც კითხულობენ ამას პრაქტიკულადაც სწავლობენ. ცოცხალი პროცესი არის”
[თსუ-ს მაგისტრი კურსდამთავრებული]
თავისუფალი უნივერსიტეტის აღქმული ნაკლი სწავლების მაღალი გადასახადია, რაც მას ნაკლებად ხელმისაწვდომს ხდის სტუდენტობის მსურველთა უმრავლესობისთვის. თუმა უნდა აღინიშნოს, რომ კვლევის მონაწილეთა განცხადებით, მაღალი გადასახადი, ერთის მხრივ, არის გარანტია სწავლების მაღალი ხარისხის, ხოლო მეორეს მხრივ არის ამ სასწავლებლის სტუდენტობის მსურველთა ერთგვარი ფილტრი, რაც საბოლოო ჯამში ასევე პოზიტიურად აისახება სწავლების პროცესზეც და მისი კურსდამთავრებულების და შესაბამისად, სასწავლებლის იმიჯზე.   
”თუ სტუდენტი დაინახავს, რომ შესაბამის განათლებას ვერ იღებს, აღარ ჩააბარებს იქ და ამიტომ, როცა კერძოა, უნდა რომ სტუდენტი მოიზიდოს, ძალაუნებურად სწავლის დონეც მაღალია”

თსუ-ს ბაკალავრი კურსდამთავრებული
3.4. თსუ-ს ბრენდ ატრიბუტიკის ტესტირება


3.4.1. თსუ-ს არსებული ლოგოს და საკომუნიკაციო ფერის ტესტირება

სპონტანური რეაქციები და თავისუფალი ასოციაცები:

თსუ-ს კურსდამთავრებულებს ახსოვთ თსუ-ს არსებულო ლოგო და სპონტანურად ახსენდებოდათ ლოგოს მთავარი ფიგურები ირემი და მისი ნუკრი, რაც ასოიცაციურად მომავალი თაობის აღზრდასთან, ცოდნის გადაცემასთან, მზრუნველობასთან და დაცულობასთან ასოცირდება. საგულისხმოა, რომ კურსდამთავრებულებში თბილისის სახელმწიფო უნივერსიტეტის ლოგო და მისი პირველი კორპუსი ასოციაციების ერტ ჯაჭვში ხვდება და ბრენდის შემადგენელ მნიშვნელოვან ელემენტებს წარმოადგენა.
აღქმული ძირითადი იდეა და ბრენდთან (თსუ-სთან) შესაბამისობა:

თსუ-ს ლოგოს მთავარ გზავნილად თსუ-ს კურსდამთავრებულებისთვის მომავალ თაობაზე ზრუნვა, მისი აღზრდის და განათლების მიცემის ფუნქცია მოიაზრება. კვლევის მონაწილეებისთვის თბილისის სახელმწიფო უნივერსიტეტის ლოგოს გრაფიკული გამოსახულება (ორნამენტები, ჩუქურთმები, ისტორიული გრავიუერბი და დეტალები) ნათლად წარმოაჩენს, რომ ამ ლოგოს მქონე უსდ დიდი ისტორიული ტრადიციების მქონე უნივერსიტეტია. 
”გარშემო ნახატი ჩუქურთმებს ჰგავს და დიდი ისტორიის მქონე დაწესებულების განცდას ქმნის. უნივერსიტეტი შენობას, საერთოდ უნივერსიტეტის განცდას შეეფერება. შუშის შენობას რომ ჰქონდეს ასეთი ლოგო არ მოუხდება, მაგრამ ამას შეეფერება”
[თსუ-ს ბაკალავრი კურსდამთავრებული]
ლოგოსთან დაკავშირებული პრეფერენციები:

ჯგუფური დისკუსიები მონაწილენი ერთმნიშვნელოვნად ეწინააღმდეგებიან თსუ-ს არსებული ლოგოს შეცვლას. მათ აღქმაში წარმოდგენილი ლოგო თსუ-ს ისტორიის ნაწილია, მის ტრადიციულობასა და დიდ კულტურაზე მიუთითებს და შესაბამისად, ნათლად გამოხატავს, რომ თსუ არ არის ერთი, რიგითი უსდ, რომ მას პირველი ქართული უნივერსიტეტის, ეროვნული ფასეულობების მატარებლის და მომავალი თაობების აღზრდის ფუნქცია აქვს. თუმცა ცალკეულ შემთხვევებში, გამოითქმებოდა მოსაზრებები, რომ არსებული ლოგო ორნამენტებით საკმაოდ დატვირთულია, რაც შესაძლოა რთულად აღქმადი იყოს საზოგადოების განსხვავებული სეგმენტებისთვის. ამ მოსაზრების მქონეთა განცხადებით, სასურველია, რომ შეძლებისდაგვარად გამარტივდეს არსებული ლოგო (შემცირდეს ორნამენტების ნაწილი), თუმცა აუცილებალად უცვლელი უნდა დარჩეს ლოგოს მთავარი ელემენტები - ირემი და მისი ნუკრი. 
ლოგოს მთავარი დანიშნულება მისი აღქმადობა და დამახსოვრებადობაა. უნდა გამარტივდეს, მაგრამ გამარტივება არ ნიშნავს გათანამედროვებას. ძირითადი ელემენტები შენარჩუნებული უნდა იქნეს”
[თსუ-ს ბაკალავრი კურსდამთავრებული]
”ამ ლოგოს შეცვლა არ ჭირდება, უბრალოდ უფრო მეტი კომუნიკაციაა საჭირო. ილიას და თავისუფალი უნივერსიტეტის ლოგო ყველგან გხვდება, თსუ-ს ლოგოს ცოტა ფიარი აკლია”

[თსუ-ს ბაკალავრი კურსდამთავრებული]
”ძალიან ჩახუჭუჭებულია. მგონი ცოტა მარტივი უკეთესი იქნებოდა. ადვილად დასამახსოვრებელი იქნებოდა”
[თსუ-ს ბაკალავრი კურსდამთავრებული]
 საკომუნიკაციო ფერის შეფასება:
თსუ-ს საკომუნიკაციო ფერი კვლევის მონაწილეებში სიმშვიდის, სოლიდურობის, დახვეწილობის, სტაბილურობის განცდას ტოვებს. თავად ლურჯი ტონი არაპრეტენზიულ, ნაკლებად გამაღიზიანებელ ფერად აღიქმება და მიიჩნევა, რომ სასწავლო დაწესებულებისთვის შესაფერისია. ლურჯის თეთრთან კომბინაცია კი სიმშვიდის და ნათელის კომბინაციად იქნა აღქმული, რაც უსდ-თვის რელევანტურია.
”სერიოზულ, დაღვინებულ შთაბეჭდიელბას ტოვებს ”

[თსუ-ს ბაკალავრი კურსდამთავრებული]

”როგორი ადამიანიც აღვწერეთ, იმას შეეფერება. ყველანაირად შეფერება უნივერსიტეტს”
[თსუ-ს ბაკალავრი კურსდამთავრებული]

3.5. თსუ-ს კურსდამთავრებულთა ფონდის შექმნის იდეის ტესტირება 


სპონტანური რეაქციები და თავისუფალი ასოციაცები:

თსუ- კურსდამთავრებულთა  ფონდის შექმნის იდეა ძირითადად პოზიტიურად იქნა აღქმული თსუ-ს კურსდამთავრებულების მიერ. მათი აზრით, იდეის სწორად პოზიციონირების შემთხვევაში კურსდამთავრებულებს გაუჩნდებათ ემოციური სტიმული საკუთარი წვლილი შეიტანონ თსუ-ს განვითარების საქმეში. თუმცა ემოციური სტიმულის წარმოქმნას აუცილებლად სჭირდება არგუმენტირებული რაციონალური ახსნები და ნდობა, რომ მოგროვილი თანხა ნამდვილად მიზანმიმართულად და გამჭვირვალედ დაიხარჯება. 
”თითქოს მადლიერების გრძნობა გაქვს და ფიქრობ, რომ ამდენი წელი რომ მან გასწავლა, შენც სამაგიერო გადაუხდაო”

[თსუ-ს მაგისტრი კურსდამთავრებული]
”კარგი იდეაა, თუმცა ამ თანხების მიზნობრივად ხარჯვის გარანტია უნდა იყოს”
 [თსუ-ს ბაკალავრი კურსდამთავრებული]

”დირექტორების მანქანებისთვის რომ იქმნებოდა სკოლის ფონდები, ისე არ უნდა იყოს”
[თსუ-ს ბაკალავრი კურსდამთავრებული]

კვლევის მონაწილეთა აზრით, ასეთი ფონდის შექმნის შემთხვევაში ფონდის ხარჯვითი მიმართულება აუცილებლად გამჭვირვალე უნდა იყოს, პრიორიტეტები კი თავად კურსდამთავრებულთა და სტუდენტთა გამოკითხვის შედეგად უნდა განისაზღვროს. ჯგუფების მონაწილე კურსდამთავრებულების აზრით, ასეთი პრიორიტები შეიძლება იყოს:

· სოციალურად დაუცველი სტუდენტების სწავლის საფასურის გადახდისგან განთავისუფლება

· მატერიალურ-ტექნიკური ბაზის გაუმჯობესება

· თანამედროვე პროფესიული ლიტერატურის ქართულ ენაზე თარგმნა

· მაღალანაზღაურებადი პრაქტიკოსი ლექტორების მოწვევა და ა.შ.
მშვენიერი აზრია. მოზიდული თანხებით შეიძლება მატერიალურ–ტექნიკური ბაზის გაუნჯობესება

[თსუ-ს ბაკალავრი კურსდამთავრებული]

”სტუდენტების დაფინანსება, რომელთაც არა აქვთ სწავლის საფასურის გადახდის საშუალება”
[თსუ-ს მაგისტრი კურსდამთავრებული]

”ინფრასტრუქტურა უნდა განვითარდეს, გარემონტდეს უნივერსიტეტი”
[თსუ-ს მაგისტრი კურსდამთავრებული]

” უნდა მოხდეს ლიტერატურის თარგმნა ამ თანხებით”
[თსუ-ს მაგისტრი კურსდამთავრებული]

ჯგუფური დისკუსიებისას გამოითქვა მოსაზრება, რომ კარგი იქნება თუ კურსდამთავრებულთა ფონდს წმინდა მატერიალურ ღირებულებასთან ერთად სოციალური დანიშნულებაც ექნება:

· სოციალური კავშირების დამყარება თავად კურსდამთავრებულებს შორის და ასევე კომუნიკაცია სტუდენტებთან
· წარმატებული კურსდამთავრებულების მიერ პრაქტიკული ცოდნების გადაცემის მოკლე კურსების ორგანიზება

· წარმატებული კურსდამთავრებულების მიერ სტუდენტების საკუთარ კომპანიებში /ორგანიზაციებში სტაჟირების გავლის შესაძლებლობა
კვლევის მონაწილეების მსჯელობებისას გამოიკეთა, რომ კურსდამთავრებულთა ფონდის შექმნის შემთხვევაში აუცილებლად უნდა გამოინახოს თსუ-ს მხრიდან რაიმე ფორმა, რაც თავად კურსდამთავრებულებს სიმბოლური უკუგების განცდას შეუქმნის. 
4. კვლევის დიზაინი 
4.1. კვლევის მიზნები და ამოცანები

,

კვლევის მიზანს წარმოადგენდა  ივ. ჯავახიშვილის სახელობის თბილისის სახელმწიფო  უნივერსიტეტის ამჟამინდელი პოზიციის/მისი იმიჯის შესწავლა კონკრეტულ სამიზნე ჯგუფში, რომელსაც წარმოადგენდნენ თსუ-ს კურსდამთავრებულები.
კვლევის დიზაინზე მუშაობისას განისაზღვრა წარმოდგენილი კვლევითი კომპონენტის მიზნები და ამოცანები:
· უმაღლესი განათლების სფეროსადმი ზოგადი დამოკიდებულებების იდენტიფიცირება
· უსდ-თან დაკავშირებული მოლოდინები და თსუ-ში სწავლის დროს მიღებული გამოცდილების შეფასება
· თსუ-ს კონკურენტული უპირატესობების იდენტიფიცირება და მისი ძლიერი და სუსტი მხარეების ანალიზი, თსუ-ში სწავლების და მისი დიპლომის როლის აღქმული გავლენის ანალიზი კურსდამთავრებულთა ცხოვრების განვითარებაში (პოზიტიური და ნეგატიური გავლენები)
· თსუ-ს სამომავლო განვითარებასთან დაკავშირებული პრეფერენციების იდენტიფიცირება
· თსუ-ს არსებული ბრენდ ატრიბუტიკის ტესტირება

· თსუ-ს კურსდამთავრებულთა ფონდის იდეის ტესტირება
4.2. კვლევის მეთოდოლოგია


კვლევის მეთოდი

კვლევის ფარგლებში კონკრეტული სეგმენტის (თსუ-ს კურსდამთავრებულების) შესწავლა განხორციელდა თვისებრივი კვლევის მეთოდების საშუალებით. 

კომპონენტის მეთოდის აღწერა: კვლევის თვისებრივ ნაწილში მოხდა ფოკუსური ჯგუფური დისკუსიის ტექნიკის გამოყენება. 

მარკეტინგულ და სოციალურ კვლევების სფეროში დამკვიდრებული ტრადიციის თანახმად  თვისებრივი კვლევა მიზნად ისახავს საკვლევი საკითხის სიღრმისეულ შესწავლას - კვლევის რესპონდენტების დამოკიდებულებების, მოტივაციებისა თუ პრეფერენციების სიღრმისეულ კვლევას. რაოდენობრივი კვლევის მეთოდებისგან განსხვავებით, თვისებრივი კვლევის შედეგად მიღებული მონაცემები არ ექვემდებარება სტატისტიკურ დამუშავებას და მისი შედეგები არ არის რეპრეზენტატული, თუმცა თვისებრივი კვლევის მეთოდოლოგია შესაძლებელს ხდის საკვლევი საკითხის შესახებ სიღრმისეული ინფორმაციის მოპოვებას.  

ფოკუსური ჯგუფური დისკუსია თვისებრივი კვლევის ერთ-ერთ ტექნიკას წარმოადგენს და გულისხმობს მოდერატორისა და კონკრეტული სამიზნე სეგმენტის წარმომადგენლების დისკუსიას  საკვლევი თემის გარშემო. მოდერატორი ხელმძღვანელობს ფოკუსური ჯგუფის  გაიდით, რომელშიც კვლევისთვის საინტერესო  და რელევანტური საკითხებია თავმოყრილი. 

ფოკუსური ჯგუფური დისკუსიის ტექნიკის უპირატესობას მაქსიმალურად მრავალფეროვანი  მოსაზრებების და სიღრმისეული დამოკიდებულებების გამოვლენის საშუალება წარმოადგენს.  ფოკუს ჯგუფზე ვლინდება როგორც რაციონალური, ისე ემოციონალური დამოკიდებულებები. 

კვლევის სამიზნე სეგმენტი და რესპონდენტების შერჩევა

თსუ-ს კურსდამთავრებულთა კვლევის ფარგლებში ჩატარდა 2 ფოკუსური ჯგუფი, თითოეული ჯგუფი შედგებოდა 8 რესპონდენტისგან:

ჯგუფი 1 - თსუ-სკურსდამთავრებული ბაკალავრები
ჯგუფი 2 - თსუ-ს კურსდამთავრებული მაგისტრები
კველეაში მონაწილეობა მიიღეს კურსდამთარებულებმა, რომლებმაც თსუ დაამთავრეს ბოლო 5 წლის განმალობაში. თითოეულ ჯგუფში წარმოდგენილნი იყვნენ დასაქმებული და დაუსაქმებელი კურსდამთავრებულები თანაბრად. ასევე ყველა ფაკუტლეტის მინიმუმ ერთი კურსდამთარებული. 

ჯგუფური დისკუსიები ჩატარდა ეისითის ოფისში 29-30 ნოემბერს.  

კვლევის თვისებრივი კომპონენტის 


ანგარიში


ვერსია:1.0








მომზადებულია: თბილისის სახელმწიფო უნივერსიტეტისთვის





სექტემბერი - დეკემბერი,  2011


თბილისი, საქართველო








ივანე ჯავახიშვილის სახელობის თბილისის სახელმწიფო უნივერსიტეტის ბრენდის იმიჯისა და გამოცდილების კვლევა


თსუ-ს კურსდამთავრებულების კვლევა

































































































































































































































































































































































































































































პერსონიფიცირებული ტექნიკური უნივერსიტეტი


60-65 წლის


ჩრდილში მდგომი, უამბიციო ადამიანი


რეანიმაციაშია, კომაშია


არასწორ გზას დაადგა, იმ საქმის კეთება დაიწყო რაც არ იცოდა


მისი ძლიერი მხარე მხოლოდ და მხოლოდ  მისი წარსულია


წარუმატებელია


უსაქმური ტიპია ”300 კაციან აუდიტორიაში სულ უკან ზის და ჯოკერს თამაშობს”


ძალიან უნდა მოინდომოს, რომ ”გამოძვრეს” რთული სიტუაციისდან

























































































































































































































































































































































































































































































სატესტირებელი იდეის აღწერილობა


საზღვარგარეთ გავრცელებული პრაქტიკაა კონკრეტული უმაღლესი სასწავლებლის კურსდამთავრებულთა საქველმოქმედო ფონდის არსებობა.


თსუ წელიწადში უშვებს საშუალოდ 4 000 კურსდამთავრებულს. შესაბამისად, თითოეულმა მცირედი წვლილიც რომ შეიტანოს (თუნდაც ერთი ლარი) უნივერსიტეტის განვითარების ფონდში უკვე მნიშვნელოვანი რესურსი შეიქმნება


რას ფიქრობთ ასეთი ფონდის შექმნის იდეაზე?


























































































































ასოციაცები:


პირველი ქართული უნივერსიტეტი


ტრადიციები


კარგი პროფესორ-მასწავლებლები


პერსონიფიცირებული თსუ


წინგებში ჩაფლული მოხუცი


ძალიან ჭკვიანი, მაგრამ ”ფხა” აკლია


ჭკვიანი მოხუცია, რომელსაც დღეს ადაპტაცია უჭირს


ბრძენი, ლიბერალი


კლასიკურად ჩაცმული


თავაზიანი


ისტორიკოსი, მეცნიერ-მუშაკი


დარბაისელი, გამოცდილი, ტრადიციები პატივისმცემელი და დამცველი, მისია აქვს, რომ ეროვნული ფასეულობები შეინახოს და გადასცეს შემდეგ თაობას


ცოტა მოუწესრიგებელი, ”ფეთხუმია” ჩაცმაში


სახლი შიგნიდან სულ აწეწილი აქვს


ჯიბეგაფხეკილი


არ არის ნოვატორი


არაადეკატურია, რეალობას მოწყვეტილი, ზედმეტად იდეალისტი


უნდა გამოფხიზლდეს და მოერგოს რეალობას




























































































































































































































































































































































































































































































თავისუფალი ასოციაცები:


�





ზრუნვა


ტრადიციული ლოგო


უნივერსიტეტის პირველი კორპუსი


ცოდნის გადაცემა























































































































































































































































































































ასოციაცები:


ბენდუქიძე


დიდი გადასახადი


დასაქმების მაღალი პერსპექტივა


 გარანტირებული მაღალი დონის განათლება


გარანტირებული დასაქმება


კარგი სასწავლო პირობები





პერსონიფიცირებული თავისუფალი უნივერსიტეტი


30-35 წლის


ფულიანი


წარმატებული


კარგი მენეჯერი


ბანკირი


პროფესიონალი


დახვეწილი, მობილიზებული


ნოვატორი, ბაზარზე მორგებული და მოთხოვებთან შესაბამისი სიახლეების დამნერგავი


მკაცრი, მომთხოვნი, სამართლიანი


მეძვირე


ზედმეტად პრაგმატული


ამაყი, ”ზემოდან გიყურებს”


წარმატებული მომავლის მქონე




























































































































































































































































































ასოციაცები:


თანამედროვე სწავლების მეთოდები


თსუ-დან ”გადასული” პროფესურა


 თანამედროვე საგნები


უფასო დოქტურანტურა





პერსონიფიცირებული ილიას უნივერსიტეტი


ახალგაზრდა, 25-30 წლის


ენერგიული, თანამედროვე, ლეპტოპით ხელში


თავდაჯერებული


ცოტა თავქარიანი, მოგიჟო ტიპი, არ ეშინია ცვლილებების


ამბიციური, ცოტა თავხედი


ცოტა გამოდილება აკლია, ახალი ფეხშედგმულია ცხოვრების სცენაზე


კრეატიული, 


დროსთან ადეკვატური და დროზე მორგებული


კარგი მენეჯერი


პრაგმატული


ამ ეტაპზე,  აკლია სტაბილურობა, დუღილის პროცესშია




















� პროექციული ტექნიკის მიზანია გამოავლინოს კვლევის ობიექტის სიღრმისეული მახასიათებლები, რომელთა გამოხატვასაც რესპონდენტები ვერ ახერხებენ ობიექტის სპეციფიკურობის ან გარკვეული თემებისთვის შეგნებულად თავის არიდების გამო. რესპონდენტები კვლევის ობიექტს ახასიათებენ ადამიანისთვის (პერსონიფიკაციის შემთხვევაში) დამახასიათებელი შესაძლო თბისებებით, რაც შემდეგ საიმიჯო პარამეტრებად ტრანსფორმირდება.

